
PIWULANG 7







I. WICARA


PADHANG REMBULAN

	Sumiyati
	:
	"Wah iki mengko purnama sidi temenan. Dhasar malem libur, terangan. Ayo ca dolanan, dikatog-katogake !"

	Komariyah
	:
	"Bener. Ayo saiki padha tetembangan dhisik. Mumpung padhang rembulan. Lelagon apa gobag sodor dhisik ?"

	Tarwanti
	:
	"Lho kok gobag sodor, aja. Ethok-ethok gawe nini thowok bae. Ayo padha lelungguhan kene !"

	Purwanti
	:
	"Iya aku mathuk. Ayo saiki nembang sing laras !"

	Bareng 1, 2, 3, 4,
	:
	"Bocah-bocah dolan, dha mrenea. Padhang-padhang mbulan, kaya rina. Latare jembar, njingglang padhange. Kareben bingar akeh rewange. 
Ayo padha keplok, plok

surak: hore.
 
Ayo padha keplok, plok 

Surak: hore." (piridan)



	Endhang
	:
	"Lha kae kebeneran mbak Karti teka, becike dianggep nini thowoke bae."

	Bareng
	:
	"Iya, iya, ayo, ayo !"

	Endhang
	:
	"Saiki ganti jamuran. 

Jamuran ya ge ge thok. 

Jamur apa, ya ge ge thok. 

Jamur gajih mbegigih saara-ara."

